
ఆంధ్రసాహిత్యపరిషత్పత్త్రిక




సంపుటము 12









	క.	
ఘలుఘల్లనఁ గరకంకణ, ములు మొరయఁగఁ గాంత లొక్కమొనయై నేత్రం

బుల ఫలములఁ బూబంతుల, జలజంబులఁ గప్పి రసురశాసనతనయున్.

	గీ.	
కామినీప్రేరితానేకగంధతోయ, ధౌతనిజదేహుఁ డై యొప్పె దైత్యభర్త

వడియుపూఁదేనెకాలువఁ గడుఁగఁబడిన, మేనుగనఁగల్గు మన్మథు నేనుఁగనఁగ.

	సీ.	
చక్రవాకస్తనాంచలఫేనహారబు లదుకులువిచ్చి యిట్టట్టు చనఁగఁ

దరుణశైవాలకుంతలకలాప మొకింత పద్మాస్యమునఁ గొంత ప్రాఁకుదేఱ

సైకతజఘనచంచద్రాజహంససంసత్కాంచికలకలస్వనము లుడుగఁ

జపలకల్లోలభుజాబంధముద్రల జడభావ మెంతయుఁ గడలుకొనఁగ

లోనఁ గలఁగుట సంగమజ్ఞానిగాఁగ, శైత్యమును బారవశ్యంబు సంభవింప

దనుజకందర్పుఁ గూడినతరుణివోలెఁ, గేళిదీర్షిక యొప్పె నవ్వేళయందు.

సూర్యాస్తమయాదివర్ణనము

	వ.	
అరవిందంబులవిందు మందమందకిరణప్రసారుం డై చరమశైలశిఖాసుఖా

సీనుం డగునంతఁ గాంతాసమన్వితుం డై దానవకాంతుండు సలిలకేళి

చాలించి మడువు వెడలి తత్తీరంబున నుచితశృంగారాంగీకారంబున నభిరామ

మూర్తి యయ్యె నయ్యావర్తనాభులును నలుదెఱంగుల నలంకృత లై చెలం

గుచుఁ బూజపెట్టిన వలరాజువాలురమ్ములుంబోలె భాసిల్లి రాసమయంబున.

	గీ.	
క్రుంకుమెట్ట దాఁకి గుఱ్ఱంబు మ్రొగ్గిన, నొంటికంటితేర నుండలేక

జిక్కువాఱె ననఁగ నర్కమండలము ప, శ్చిమపయోధిలోన శిరసు ముంచె.

	స్రగ్ధర.	
భానుం డస్తాద్రి దాటం బవిరియగొనుచుం బద్మసంఘంబులో భృం

గానీకం బార్తి నొందెన్ హరిణకులము కచ్ఛాంతరక్షోణి నిల్చెన్

నానావృక్షాగ్రశాఖోన్నతగృహములలో నమ్మయూరాళి కన్నుం

గోన ల్మోడ్చెం బ్రవాళాంకురరుచుల హరిత్కోణముల్ రాణమీఱెన్.

	క.	
మసమసగఁబడియెఁ బడమర, నిసువుంజీఁకటులమూఁకనీడలు దోఁచెం

గుసుమంబెట్టినగతి యా, కస మెంతయు నరుణకాంతిగర్భిత మయ్యెన్.

	గీ.	
సమయసింహంబు దివసగజంబు మ్రచ్చఁ, దొరఁగు నెత్తురుకరణీసాంధ్యరుచి దనరె

నందురాలినకుంభముక్తాంకురముల, తళుకుఁ దలకొల్పె నూతనతారకములు.

	సీ.	
ఇల దనయంతయ కలదో లేదో యని కొలువవచ్చిన నభోవలయ మనఁగ

బలిబంధనమునాఁటి బలుమేను హరి వీడఁదాఁచినఁ బోవక యేచె ననఁగ

నక్షులు గప్పి పదార్థజాలంబుల మాయంబు సేయు పెన్మాయ యనఁగ

సూర్యవిజ్ఞానంబు సొరుగఁ గాలముమీఁదఁ గవిసిన మోహవికార మనఁగఁ

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

